
FÓTBÓLTUR

Jóannes Hansen

Steðgurin hjá AB í næstbestu 
deildini verður stuttur á 
hesum sinni. AB flutti niður 
í fjør. Málið varð tá sagt 
at vera at flyta uppaftur 
beinanvegin, og tað sær 
út til, at argjamenn fara at 
røkka málinum.

Nú tað resta tíggju umfør 
er AB ovast, og tað eru átta 
stig og væl betri málmunur 
aftur til triðja plássið.

Leygardagin vann AB 4-0 
á heimavølli ímóti teimum 
næstbestu hjá KÍ, sum eru 
næstovast á støðutalvuni. 
Sammett við higartil í ár var 
KÍ liðið ikki so væl mannað, 
men tað tekur einki frá 
sigrinum hjá argjamonnum.

Merkisvert er tað, at 
tað nú eru argjamenn, sum 
manna AB liðið saman við 
onkrum, sum eru fluttir 
úr Gundadali og út á Argir 
at spæla fótbólt. Lagið 
hevur annars verið, at 
AB eftir uppflytingarnar 

hevur styrkt seg við fleiri 
spælarum aðra staðni frá.

Spurningurin er nú, um 
tað eftir uppflytingina í 
heyst fer at verða roknað at 
vera nóg haldgott at byggja 
liðið á lokalu kreftirnar, ella 
um tað verður mett neyðugt 
at fáa styrk aðra staðni frá. 

Teir, sum hava verið 
mest á liðnum higartil í ár, 
eru Sørin Samuelsen, Bjarki 
Nielsen, Martin Midjord, 
Jobin Drangastein, Heðin 
Stenberg, Bárður Olsen, 
Bjarni Skála, Karstin Høj
gaard, Teitur Jóannesarson, 
Beinir Henriksen, Mikkjal T. 
Hentze, Teitur Olsen,  Jónas 
Stenberg, Cristian í Garði og 
Rasmus Dan Sørensen.

Kári Reynheim er venjari 
og Dmitrije Jankovic er 
hjálparvenjari á Argjum.

Toftamenn hanga í
B68 er á uppflytingarplássi, 
nú tað resta tíggju umfør. 
Leygardagin vunnu 
toftamenn 5-2 í Fuglafirði. 

B68 er á triðja plássi. Tað eru 
trý stig aftur til NSÍ á fjórða 
plássi. Um uppflytingin skal 
verða veruleiki, so skal B68 
vinna í minsta lagi bronsu
plássið, og so skal liðið á 
øðrum plássi ikki eiga lið í 
bestu deildini.

Sunnudagin hittast B68 
og AB á Svangaskarði.

Giza Hoyvík stríðist fyri 
at fóta sær í næstbestu 
deildini. Tað gongur ikki 
sørt striltið. Leygardagin 
endaði tað aftur við tapi, tá 
ið teir næstbestu hjá Víkingi 
vitjaðu í Hoyvík.

Tað ræður um hjá 
toppliðunum í fremstu 
røð, at næstbesta liðið er í 
næstbestu deildini. Soleiðis 
er tað og verður tað eisini 

næsta ár hjá KÍ, NSÍ, Víkingi 
og HB.

Um tað eisini verður 
soleiðis næsta ár hjá B36 
og Suðringum er op
in spurningur. Liðini hjá 
teimum stríðast fyri at 
sleppa undan at flyta niður 
saman við ÍF, sum langt síða
ni hevur givið skarvin yvir.

Máltindurin
Aksel Danielsen KÍ 15
Bjarki Nielsen AB 12
Jóannes Danielsen KÍ 11
Jobin Drangastein AB 10
Hans Marius Davidsen NSÍ 10

18. umfar
Sunnudagin 13. august
KÍ-Giza Hoyvík
Víkingur-Suðringar
B68-AB
HB-NSÍ
B36-ÍF

Veteranur skal vera 
við í royndini at 
vinna enn eitt FM

Tað er stórur spenningur um 
oddasessin í bestu kvinnudeild
ini. EBS/Skála varpaði undan 
summarsteðginum KÍ úr steypa
kappingini, og í landskappingini 
er liðið avbjóðari at vinna FM.

KÍ hevur vunnið FM øll árini 
síðani 2000 – tað er heimsmet – og 
tær í Klaksvík fyrireika seg væl at 
vera við í stríðnum um enn eitt FM.

Talvan sigur, at bæði EBS/Skála 
og KÍ hava 33 stig.

Í gjár vann EB/Streymur/Skála 
3-1 á heimavølli ímóti B68.

KÍ vann 13-0 á heimavølli ímóti 
ÍF/Víkingi.

Málmunurin hjá EB/Streymi/
Skála er +39. Málmunurin hjá KÍ 
er +53.

Í gjár varð ein spælari, sum 

ikki hevur verið á KÍ liðnum fyrr 
í ár, skiftur inn. Talan er um Sofíu 
Purkhús. Hon hevur verið við til 
at vinna fleiri av FM heitunum. 
Tvey tey seinastu árini hevur hon 
spælt millum lítil og einki spælt, tí 
hon hevur verið undir útbúgving 
í Danmark, har hon hevur spælt 
flogbólt á hægsta støði.

HB vann grannauppgerðina 
ímóti B36 1-0 ígjár.
Tíverri ber ikki til at siga frá 
hagtølunum frá dystunum ígjár. 
Meðan tað gongur skjótt at fáa 
hagtølini hjá mannfólkunum 
inn í skipanina hjá FSF, so vóru 
hagtølini frá kvinnudystunum í 
gjár ikki løgd inn í skipanina, tá ið 
blaðið fór til prentingar.

Trettanda umfar
Hósdagin 10. august
ÍF/Víkingur-B68
HB-EBS/Skála
KÍ-B36

KÍ STYRKIR UM LIÐIÐ

ARGJAMENN SYRGJA SJÁLVIR 
FYRI UPPFLYTINGINI
AB vann leygardagin trivaligan 
heimasigur í toppdystinum ímóti 
teimum næstbestu hjá KÍ

17. umfar

ÍF-B68 2-5 (2-3)
0-1: Sveinur Justinussen 29.
0-2: Óli H. Olsen 33.
0-3: Sveinur Justinussen 36.
1-3: Bartal Eliasen 41.
2-3: Magnus Jarnskor 45.
2-4: Oddur Højgaard 67.
2-5: Jóhannus Hansen 83.
Reytt kort: Bergtórur Thomsen, ÍF, 89. (tvey gul)

NSÍ-B36 3-1 (1-1)
0-1: Uni Johannesen 3.
1-1: Jonleif Højgaard 6.
2-1: Haraldur R. Højgaard 63.
3-1: Steffan Løkin 83.

Giza Hoyvík-Víkingur 0-3 (0-2)
0-1: Arnbjørn Svensson 25.
0-2: Magnus Heinason 43.
0-3: Regin Jensen 86.

AB-KÍ 4-0 (1-0)
1-0: Rasmus Dan Sørensen 13.
2-0: Jónas Stenberg 68.
3-0: Bjarki Nielsen 69.
4-0: Beinir Henriksen 91.

Suðringar-HB 2-0 (2-0)
1-0: Poul Ingason 16.
2-0: Aron Sørensen 28.

1. deild støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 AB	 17	 12	 4	 1	 54	 13	 +41	 40 
2	 KÍ II	 17	 11	 3	 3	 48	 19	 +29	 36
3	 B68	 17	 10	 2	 5	 36	 25	 +11	 32 
4	 NSÍ II	 17	 9	 2	 6	 43	 26	 +17	 29
5	 Víkingur II	 17	 8	 4	 5	 31	 22	 +9	 28 
6	 HB II	 17	 7	 3	 7	 46	 38	 +8	 24
7	 TB/FCS/Royn II	 17	 6	 1	 10	 29	 45	 -16	 19 
8	 Giza Hoyvík	 17	 4	 5	 8	 28	 31	 -3	 17
9	 B36 II	 17	 4	 4	 9	 32	 40	 -8	 16 
10	 ÍF II	 17	 0	 0	 17	 8	 96	 -88	 0


